Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du jakiteko zertan erabili zen Leitzako Maxurrenea errentan emateagatik 2009an jasotako dirua (PES-518). Hona Nafarroako Gobernuko Hezkuntza kontseilariaren erantzuna:
Hori jakinarazten dizut, Nafarroako Parlamentuko Erregelamendua betez.
Iruñean, 2010eko maiatzean
Hezkuntza kontseilaria: Alberto Catalán Higueras
Maxurrenearen errentamendu araubidea lagatzeko akordioak –martxoaren 4ko 26/2005 Foru Agindua– 6. puntuan honakoa dio: “Errentamenduaren produktua aurrekontuetan Hezkuntza eta Kultura Departamentuari atxikitako kontusail independente batean kontabilizatuko da, eta diru-sarrerako dohaintza egin zuenaren borondatea betetzera bideratuko da; horretarako, kasuko kreditua departamentu horren gastuen aurrekontuan sortuko da”.
Dohaintza egin zuenaren –“Fundación Benéfico Docente Amazabal, Fundación Benéfica de Leitza” borondatea izan zen eraikina erabiltzea “Leitzako Lanbide Eskolako ikasleentzako egoitza-barnetegi edo etxe-eskola bat egiteko, edo departamentuak bidezkotzat jotzen duen beste edozein xedetarako, ongintzaren eta irakaskuntzaren arloan”.
Leitzako eskola-multzoa hobetzeko eta dohaintza-egilearen borondatea betetzeko, 410001-41810-6020-325102 kontusaila, “Inbertsioak Leitzan, Maxurrenea etxearengatik”, sortu zen. Gaur arte, honako mugimenduak izan ditu:
	Urtea
	Ikastetxea 
	Kontzeptua
	Zenbatekoa

	2008
	Amazabal B.H.I.
	Liburutegian, komunetan, eskaileretan, teilatuan, 1., 2., 3., 4., 10. eta 11. ikasgeletan. Idazkaritzako eta irakasleen aretoko leihoak ordeztea. (Alfonso Joaquín Oyarzabal de Antaren 2008-08-16ko 312008 fakturaren bitartez; 34.097.820K IFZa).
	18.529,00 €

	2009
	Erleta I.P. 
	Teilatuak iragazgaiztea. (Igor Zubillaga Sestorainen 2009-09-07ko 037 zk.ko fakturarengatik; 44639227E IFZa)
	19.500,00 €

	2010
	Amazabal B.H.I.
	Bikoizketetarako ikasgelako, 1. ikasgelako eta Informatikako ikasgelako leihoak ordeztea (Alfonso Joaquín Oyarzabal de Antaren 2010-04-09ko 102010 zk.ko fakturaren arabera; 34.097.820K IFZa).
	19.552,00 €

